
ანოტაცია. თემა ეხება სამეცნიერო კვლევების 

სფეროსა და არეალის გაფართოების მიმდინარე 

პროცესის ანალიზს. ინტერნეტტექნოლოგიებმა შეც-

ვალა პოლიტიკური, ეკონომიკური, სოციალური 

რეალობა. მრავალსვლიანი კომბინაციური სამიზნე 

უშიშროების უზრუნველყოფის მექანიზმები აღ-

მოჩნდა. მონაცემები მიუთითებს, რომ არაპროგნო-

ზირებად საშიშროებებთან გამკლავებამ მოითხოვა 

ყველა დონეზე სერიოზული სოციალურ-პოლიტი-

კური გადაწყვეტილებების მიღება, პოლიტიკური, 

სამართლებრივი, ეკონომიკური, სამხედრო-თავდა-

ცვითი და სოციალური ღონისძიებების გატარება, 

ახალი ნორმატიული რეგულირების სისტემების შე-

მუშავება. შესაბამისად, კიბერსივრცის პრობლემებმა 

წინ წამოსწია მეცნიერების სხვადასხვა დარგის 

მკვლევრების როლი, გააფართოვა აკადემიური სა-

მეცნიერო კვლევების სფერო და არეალი. აქტუა-

ლური გახდა ამ მიმართულებით მიმდინარე სამეც-

ნიერო-კვლევით პროცესებში ქართველ მკვლევართა 

აქტიური ჩართულობა. ამასთან ერთად, გამოიკვეთა 

ქართველ მკვლევართა მიერ სოციალურ-პოლიტი-

კურ კონტექსტში კიბერსივრცის პრობლემების 

კვლევის დროს ტერმინების გამოყენების დაზუსტე-

ბის საკითხიც. კიბერუსაფრთხოების, როგორც ტექ-

ნიკური პრობლემის განხილვიდან მის სოციალურ-

პოლიტიკურ ამოცანად, კიბერუშიშროებად ტრანს-

ფორმირების შემდეგ, ანუ როდესაც გაზრდილი 

საშიშროების თავიდან ასარიდებლად იცვლება საქ-

მიანობის შინაარსი, საჭირო ხდება ტერმინების სო-

ციალური მეცნიერებების სფეროს კონტექსტით გა-

მოყენება, რადგან ცვლილებები ეხება არა მხოლოდ 

უსაფრთხოების ტექნიკასთან დაკავშირებულ საქ-

მიანობას, არამედ ადამიანის, საზოგადოებისა და სა-

ხელმწიფოს სოციალურ-პოლიტიკურ მოღვაწეობას, 

სოციალურ-პოლიტიკური ხასიათის ღონისძიებათა 

დასახვასა და განხორციელებას (პოლიტიკის შემუ-

შავება, კონცეფცია, დაგეგმვა და სხვ.). საკვლევად ამ 

პრობლემის ცალკე გამოყოფა ესადაგება სოციალურ 

მეცნიერებებში არსებული ვითარების საჭიროებებს. 

შესაბამისად, შეტანილია კონკრეტული წვლილი შე-

საძლო ტენდენციების სტრატეგიული შეფასებების 

კვლევაში.  

 

საკვანძო სიტყვები: განათლების სტანდარტუ-

ლი კლასიფიკაცია; კიბერსივრცე; კიბერუსაფრთ-

ხოება; კიბერუშიშროება; მეცნიერული ცოდნის 

სისტემა; სამეცნიერო კვლევა; ტერმინი. 

 

შესავალი 

ბოლო ათწლეულების მოვლენების შესწავლამ 

დაგვანახა, რომ ინფორმაციულ ეპოქაში სოცია-

ლურ-პოლიტიკური სისტემის განვითარების ერთ-

ერთი მთავარი ფაქტორი გახდა ინფორმაციის წარ-

მოება და გამოყენება. ის გადამწყვეტ როლს ასრუ-

ლებს არა მხოლოდ საზოგადოებრივი და სახელმ-

წიფო ინსტიტუტების, არამედ თითოეული ადამია-

ნის ცხოვრებაშიც და მსოფლიოსთან კომუნიკაციის 

ერთადერთი რეალობაა. კომპიუტერები და საინ-

ფორმაციო-სატელეკომუნიკაციო ციფრული სისტე-

მები გამოიყენება ყოველდღიურობაში, ადამიანის, 

საზოგადოებისა და სახელმწიფოს საქმიანობის ყვე-

ლა სფეროში - ეროვნული უშიშროების უზრუნ-

ველყოფასა თუ მთლიანად სახელმწიფო მმართვე-

ლობაში (ჯანდაცვა, განათლება, საბინაო და კომუ-

ნალური მომსახურება, საჰაერო და სარკინიგზო 

კომუნიკაციები, ვაჭრობა და სხვ.). 

მსოფლიო ქსელის გაჩენასთან ერთად, სახელმ-

წიფო თანდათან კარგავს გარკვეულ ფუნქციებს, 

მცირდება მისი როლი და გავლენა ადამიანთა ურ-

თიერთობებზე, სახელმწიფო საზღვარი იცვლის 

პირვანდელ დანიშნულებას. მაგალითად, კიბერტე-

რორისტებს შეუძლიათ „შეიჭრან“ სხვა სახელმ-

წიფოს ფარგლებში, ჩაატარონ დანაშაულებრივი 

ოპერაციები და დიდი ზარალი მიაყენონ ქვეყანას. 

ასევე შეიცვალა ომის რაობა, მისი გაგების სტან-

დარტები. 

ამდენად, მე-20 საუკუნის მეორე ნახევრიდან 

სამხედრო შეიარაღებული ომებისა და კონფლიქ-

ტების კლასიკურ სახეებს თანდათან ენაცვლება 

დაპირისპირების ახალი ფორმები, მათ შორის არის 

კიბერტერორიზმი, კიბერომი. საომარი მოქმედები-

სა და დაპირისპირების არეალი კი გახდა კიბერ-

სივრცე – საინფორმაციო-სატელეკომუნიკაციო ტექ-

ნოლოგიური ინფრასტრუქტურის ურთიერთკავ-

შირის კომპლექსი, რომელიც მოიცავს ინტერნეტის 

გლობალურ ქსელს, კომპიუტერულ სისტემებს, 

სატელეკომუნიკაციო ქსელებსა და პროცესორებს. 

კიბერსივრცე არ არსებობს რაიმე ფიზიკური ფორ-

მით, იგი ურთულესი ვირტუალური გარემოა, რო-

მელიც წარმოიქმნება ადამიანებს, პროგრამულ 

უზრუნველყოფას, ინტერნეტმომსახურებას, ტექ-

ნოლოგიურ მოწყობილობებს, ქსელებსა და ქსელუ-

რი კავშირების საშუალებებს შორის ურთიერთქმე-

დების შედეგად. 

ომის მეხუთე ფორმამ – კიბერომმა (სახმელეთო, 

საზღვაო, საჰაერო და კოსმოსური განზომილებების 

გვერდით), ინფორმაციულ ეპოქაში საინფორმაციო-

ტექნოლოგიური უპირატესობის მოპოვების მცდე-

ლობებმა წარმოშვა ახალი საშიშროებანი, სადაც 

არავინ ემორჩილება დაწესებულ შეზღუდვებსა და 

აკრძალვებს. 

კიბერსივრცის დაცვის პრობლემის აქტუალუ-

რობა განპირობებულია საინფორმაციო-საკომუნი-

კაციო და კიბერტექნოლოგიების არნახული განვი-

თარების ფონზე კიბერთავდასხმების განუსაზღვრე-

ლი მასშტაბების შეუქცევადი პროცესებით, რომლე-

ბიც მთელი მსოფლიოს წინაშე აყენებს უშიშროების 

უზრუნველყოფის ზომების გაძლიერების აუცილებ-

ლობას. წარმოქმნილ საშიშროებასთან გამკლავებამ 

თავისთავად მოითხოვა ეროვნული და საერთაშო-

რისო დონის სერიოზული სოციალურ-პოლიტიკუ-

რი გადაწყვეტილებები, ასევე, აკადემიური კვლევე-

ბი, ახალი პოლიტიკური თეორიების, ახალი ნორმა-

ტიული მოთხოვნების, რეგულირების სისტემების, 

სოციალური ნორმებისა და სხვ. შემუშავება. 

პრობლემის გადასაჭრელად, თუ მანამდე, კომ-

პიუტერის დაბადების შემდგომ მოკლე პერიოდში, 

საკმარისი იყო ინფორმატიკის სპეციალისტების 

მიერ მიღებული ტექნიკური ზომები, დღეს უკვე 

პოლიტიკური, სამართლებრივი, ეკონომიკური, სამ-

ხედრო-თავდაცვითი და სოციალური ღონისძიე-

ბების გატარებაა საჭირო. 

მირიამ დან კაველტი (Myriam Dunn Cavelty), 

ქრისტინე ერიკსენი (Christine Eriksen) და ბენჯამინ 

შარტე (Benjamin Scharte) ერთობლივ სტატიაში - 

„კიბერუშიშროების მდგრადობის გაზრდა: ტექნო-

ლოგიური გამართულობა მოითხოვს სოციალურ 

მოსაზრებებს“, აღნიშნავენ: იმის ნაცვლად, რომ ვი-

ფიქროთ კიბერუშიშროებაზე, როგორც „ტექნიკურ 

პრობლემაზე + ადამიანებზე“, ჩვენ ვთავაზობთ კი-

ბერუშიშროების კონცეპტუალიზაციას, როგორც 

„სოციალური პრობლემა + ტექნოლოგია“. ჩვენ გა-

მოვყოფთ მკვლევართა, პოლიტიკის „მკეთებელთა“ 

და პრაქტიკოსთა წარმატების სამ გზას: ინტერდის-

ციპლინური კვლევა, საჯარო დებატები არაერთი 

ნორმატიული საკითხის შესახებ და პოლიტიკასა და 

პოლიტიკის შემუშავებაში გაურკვევლობის თავიდან 

ასაცილებლად განხილვების აუცილებლობა [1]. 

21-ე საუკუნეში შექმნილი ახალი რეალობიდან 

გამომდნარე კიბერსივრცის კვლევაში ინფორმატი-

კოსებთან ერთად ჩაებნენ კვლევების საკუთარი სპე-

ციფიკის შესაბამისად უკვე სოციალური, ჰუმანი-

ტარული, სამართლის, სამხედრო და სხვა სამეც-

ნიერო სფეროების სპეციალისტებიც. 

კიბერუშიშროებისა და კიბერდაცვის შვეიცა-

რიელი სპეციალისტი, დოქტორი რობერტ დიუარი 

(Robert Dewar) აღნიშნავს, რომ სულ უფრო მზარდია 

კიბერსივრცისადმი ყურადღება პოლიტიკოსებისა 

და სამხედროების მხრიდან, რადგან კიბერუშიშ-

როება უკვე სამართლებრივი, სამხედრო და ეკონო-

მიკური გამოწვევაა. ამ გლობალურ პრობლემას 

ვერც ერთი სახელმწიფო დამოუკიდებლად, მხო-

ლოდ საკუთარი ძალებითა და რესურსებით ვერ 

გაუმკლავდება [2]. ბოლო ათწლეულში დასავლეთ 

ევროპის სამეცნიერო წრეებში გაჩნდა პლეადა კიბე-

რუშიშროების პრობლემებზე მომუშავე მკვლევრე-

ბისა, რომლებიც ამ თვალსაზრისს ავითარებენ [3,4].  

კვლევის ჰიპოთეზა ემყარება ავტორის ვარაუდს, 

რომ დღეს კიბერსივრციდან მომდინარე გლობა-

ლურმა საშიშროებამ მსოფლიოში პრობლემის გადა-

საჭრელად აქტუალური გახადა პოლიტიკოსების, 

სამხედროების და მეცნიერების სხვადასხვა დარგის 

მკვლევრების ძალისხმევის გაზრდა ერთობლივი 

საქმიანობის გააქტიურების მიმართულებით. 

ამ პირობებში აუცილებელია საქართველოში პო-

ლიტიკოსების, სამხედროებისა და მეცნიერების 

სხვადასხვა დარგის მკვლევრების საერთო ძალისხ-

მევა მათ საქმიანობაში სინქრონიზმის მიღწევისა და 

მისი სრულყოფისათვის.  

  

ძირითადი ნაწილი 

მეთოდოლოგია 

ნაშრომის თეორიული ბაზა მოიცავს სისტემების 

ზოგად თეორიას (Systems theory), რადგან იგი ეფუძ-

ნება კვლევის ობიექტების, მოვლენების ან პრო-

ცესების ერთიან ხედვას და წარმოადგენს უნივერსა-

ლურ და ადეკვატურ მეთოდს ზოგადად მეცნიერე-

ბაში ანალიზისა და გამოკვლევისათვის. 

ეროვნული უშიშროებისათვის, მათ შორის – კი-

ბერუშიშროებისათვის, მისი უზრუნველყოფის 

პროცესებისათვის საფრთხეების, მუქარებისა და 

რისკების პრევენცია ვერ მიიღწევა პროცესებზე გარ-

კვეული საინფორმაციო და მმართველობითი ზე-

მოქმედების გარეშე. დიალექტიკის უმნიშვნელოვა-

ნესი მოთხოვნა არის რეალობისადმი მიდგომა, მისი 

ურთიერთგამომრიცხავი განვითარებისა და მრა-

ვალფეროვანი კავშირების გათვალისწინებით. 

პრაქტიკის წინააღმდეგობებისა და უშიშროების 

საკითხებზე მისი ამსახველი თეორიის გამოვლენა 

და ანალიზი, რომელიც ასახავს მას, საფუძვლად 

უდევს კვლევის მთელ პროცესს და განსაზღვრავს 

სხვა მეთოდების ბუნებას. 

სოციალური მეცნიერებების და ეროვნული უში-

შროების თეორიები წარმოუდგენელია სისტემური 

ანალიზის მეთოდების გამოყენების გარეშე [5, 97-

99]. ამ მეთოდების არსენალი საკმაოდ ფართოა და 

თითოეულს აქვს დადებითი და უარყოფითი მხა-

რეები, ასევე გამოყენების სფერო, როგორც ობიექ-

ტის ტიპთან, ისე მისი კვლევის სტადიასთან მიმარ-

თებით.  

ზოგადად წარმოდგენილი კვლევის თეორიულ-

მეთოდოლოგიური საფუძველია სოციალური მეც-

ნიერებების, საერთაშორისო ურთიერთობებისა და 

ეროვნული უშიშროების თეორიების ძირითადი 

იდეები და დებულებები; ამ სამეცნიერო მიმართუ-

ლებებში დამკვიდრებული პოლიტიკური ანალი-

ზისა და სინთეზის, კლასიფიკაციისა და სისტემა-

ტიზაციის, თეორიული განზოგადების, აღწერის 

მეთოდები.  

მზარდი საშიშროება და სამეცნიერო-კვლევითი 

არეალის გაფართოება  

საინფორმაციო ეპოქაში კიბერუსაფრთხოების 

უზრუნველყოფის ტექნიკური პრობლემა ტექნი-

კური ხასიათის საქმიანობიდან თანდათან გაფარ-

თოვდა, გამრავალფეროვნდა და გადაიქცა პოლი-

ტიკური ამოცანების გადაჭრის პრობლემად. შესა-

ბამისად, ინფორმაციული ტექნოლოგიის სამეცნი-

ერო სფეროს გარდა, საქმეში ებმება სოციალური და 

ჰუმანიტარული მეცნიერებების სფეროებიც. ამის 

დასტურია კიბერსივრცის „საფრთხეების პოლიტი-

კის“ აღიარებული მკვლევრის, ციურიხის უშიშ-

როების კვლევის ცენტრის ვიცე-მენეჯერის, პროფე-

სორ მირიამ დან კაველტისა (Myriam Dunn Cavelty) 

და ამავე ცენტრის დირექტორის, პროფესორ ანდ-

რიას ვენგერის (Andreas Wenger) რედაქტორობით 

ნიუ-იორკში ახლახან გამოცემული წიგნი „კიბერუ-

შიშროების პოლიტიკა: სოციალურ-ტექნოლოგიუ-

რი გარდაქმნები და პოლიტიკური ფრაგმენტაცია“. 

მასში სხვადასხვა სამეცნიერო სფეროს 22 ავტორი 

განიხილავს კიბერუშიშროების ახალ და რთულ 

პოლიტიკურ ასპექტებს და წარმოადგენს მას, რო-

გორც სოციალურ-ტექნოლოგიური გაურკვევლობი-

სა და პოლიტიკური ფრაგმენტაციის მიერ განსაზღვ-

რულ საკითხს. წიგნი არის მნიშვნელოვანი თემის 

ირგვლივ სტრუქტურირებული და მასში მოტანი-

ლია ემპირიული მაგალითები, თუ როგორ ურთი-

ერთქმედებაშია სოციალურ-ტექნიკური ცვლილებე-

ბი და სახელმწიფო და არასახელმწიფო აქტორების 

მიერ მიღებული პოლიტიკური ზომები დღევან-

დელ, გაურკვევლობითა და კიბერსაშიშროებით სავ-

სე გარემოში [6]. 

ცნობილია, რომ გასული საუკუნის ბოლოდან 

ვირუსები არა მხოლოდ კომპიუტერების ვიწრო 

სამიზნედ, არამედ არაპროგნოზირებად დამაზიანე-

ბელ იარაღად იქცა და მსოფლიოსათვის კატასტრო-

ფული შედეგების მომტანი უზარმაზარი პრობლემა 

გახდა. ვირუსების შემქმნელთათვის კიბერსივრცის 

ბრძოლის ველზე კომპიუტერი უკვე არა მიზანი, 

არამედ საშუალება ხდება, ხოლო მრავალსვლიანი 

კომბინაციური სამიზნე – ეროვნული უშიშროების 

უზრუნველყოფის მექანიზმები, სახელმწიფო და 

თავდაცვის სამხედრო ინფრასტრუქტურები.  

საშიშროების წინაშე აღმოჩნდა როგორც სახელმ-

წიფოები, ისე ცალკეული ქვეყნების ეროვნული 

უშიშროების უზრუნველყოფა, უფრო მეტიც, 

მთლიანად კაცობრიობა. ფაქტია, ინფორმაციულ 

ეპოქაში, კომპიუტერული სფეროს კომპონენტების 

დამაზიანებელი ციფრული ტექნოლოგიების არ-

ნახულად განვითარების კვალობაზე, კომპიუტე-

რული ვირუსებისაგან წარმოქმნილი უზომოდ გამ-

რავალფეროვნებული და არაპროგნოზირებადი სა-

ფრთხეები გასცდა კომპიუტერის ვიწრო მოქმედე-

ბის ფარგლებს და საშიშროება შეუქმნა სახელმწი-

ფოებრივი და საზოგადოებრივი ცხოვრების ყველა 

სფეროს, დაემუქრა ეროვნული უშიშროების ფუნ-

დამენტურ ღირებულებებს: პიროვნების უშიშროე-

ბას, საზოგადოების უშიშროებასა და სახელმწიფო 

უშიშროებას, ეროვნული უშიშროების უზრუნველ-

ყოფის სისტემას. 

ამ პრობლემაზე სულ უფრო მეტი მკვლევარი 

ამახვილებს ყურადღებას: „რამდენადაც ეს ტექნი-

კური სისტემები მჭიდრო კავშირშია და აერთიანებს 

საზოგადოებისა და ეკონომიკის მეტ ასპექტს, კი-

ბერუშიშროებასთან დაკავშირებული პრობლემები 

გარდაუვლად გავრცელდება პოლიტიკის სულ უფ-

რო მეტ სფეროებში როგორც ეროვნულ, ისე საერ-

თაშორისო დონეზე. ეს მოვლენები შექმნის ახალ 

მოთხოვნებს ტექნიკური და ორგანიზაციული 

კვლევებისათვის, რომლებიც უკეთესად უნდა იყოს 

ინტეგრირებული სოციალური და პოლიტიკური 

მეცნიერებების მიდგომებთან“ [7, 22-23]. მ. დან 

კაველტი და ა. ვენგერი ხაზგასმით აღნიშნავენ, რომ 

,,სულ უფრო თვალსაჩინო ხდება პოლიტიკური და 

სოციალური ასპექტები, რომლებიც გავლენას მოახ-

დენს თანამშრომლობისა და კონფლიქტის მოდე-

ლებზე პოლიტიკასა და საზოგადოებაში ეროვნულ 

და საერთაშორისო დონეებზე“ [7, 23]. 

ცხადია, პრობლემა გასცდა ინფორმატიკის დარ-

გის სპეციალისტების მიერ კომპიუტერების ტექნი-

კურად დაცვისათვის ანტივირუსების შექმნის ვიწ-

რო სფეროს. გლობალურმა საშიშროებამ ბრძოლის 

ველზე გამოიყვანა პოლიტიკოსები და სამხედ-

როები, ასევე მეცნიერების სხვადასხვა დარგში მო-

მუშავე მკვლევრები, მნიშვნელოვნად გაფართოვდა 

აკადემიური სამეცნიერო კვლევების სფერო და 

არეალი. შექმნილია რეალობა: 

პირველი, კომპიუტერების ტექნიკურად დაცვის 

საკითხებს ძირითადად იკვლევდნენ და იკვლევენ 

მხოლოდ ინფორმატიკის სპეციალისტები; 

მეორე, კიბერუშიშროების პრობლემების კვლე-

ვაში ფართოდ ჩაებნენ სოციალური, ჰუმანიტარუ-

ლი, სამართლის, სამხედრო და სხვა სფეროების სპე-

ციალისტები. 

ამ პროცესში საქართველოც არის ჩართული. კი-

ბერსივრცის პრობლემებს იკვლევენ არა მხოლოდ 

ინფორმაციისა და კომუნიკაციის ტექნოლოგიების 

სამეცნიერო დისციპლინის სფეროში, არამედ საგრ-

ძნობლად გაიზარდა „არაინფორმატიკოს“ მკვლე-

ვართა რიცხვი და მნიშვნელოვნად გაფართოვდა 

სხვადასხვა სამეცნიერო დისციპლინის არეალი 

(სოციალური, ჰუმანიტარული და სხვ.), მრავალი 

სამეცნიერო სტატია გამოქვეყნდა და არაერთი 

დისერტაციაა დაცული [8]. ამ სხვადასხვა დისციპ-

ლინის სპეციალისტები საკუთარი სამეცნიერო 

დისციპლინის „გადასახედიდან“ „შეიჭრნენ“ 

სრულიად განსხვავებულ ტექნიკურ მეცნიერებათა 

სფეროში, სადაც ტექნიკური შინაარსის ტერმინი 

„უსაფრთხოება“ ძირითადად გამოიყენება ამ დის-

ციპლინაში დამკვიდრებულ შესაბამის ტრადი-

ციულ კონტექსტში, ანუ როდესაც კომპიუტერული 

და საინფორმაციო-სატელეკომუნიკაციო სფეროში 

შემავალი კომპონენტების (ქსელები, კომპიუტე-

რები, პროგრამები, მონაცემები, მოწყობილობები) 

კიბერშეტევებისაგან (ციფრული თავდასხმები, და-

ზიანება, არაავტორიზებული წვდომა და სხვ.) ტექ-

ნიკურად დაცვაზეა საუბარი. კიბერუსაფრთხოების 

უზრუნველყოფა ამ შემთხვევაში უფრო „ტექნიკის“ 

საქმეა, „ტექნიკური“ საფრთხისაგან დაცვაა. მაგა-

ლითად, იგი უფრო ცნობილი „შრომის უსაფრთ-

ხოების დაცვასთან“ ასოცირდება და არა სოცია-

ლურ-პოლიტიკური მიზნების დასახვასთან. ე. ი. 

მოცემულ ობიექტზე კიბერუსაფრთხოების უზრუნ-

ველსაყოფად მისაღებია შესაბამისი ორგანიზა-

ციულ-ტექნიკური ზომები: უნდა განისაზღვროს 

კომპიუტერული და საინფორმაციო-სატელეკომუ-

ნიკაციო სფეროს (ქსელები, კომპიუტერები, მოწყო-

ბილობები, პროგრამები, მონაცემთა ბაზები) ექსპ-

ლუატაციის უსაფრთხოებაზე პასუხისმგებელი პი-

რი და დაინერგოს შესაბამისი ტექნიკური ინფრა-

სტრუქტურა და უსაფრთხოების სისტემა [9] ანუ 

საქართველოში კომპიუტერული სამეცნიერო სფე-

როს დისციპლინები (ინფორმაციისა და კომუნი-

კაციის ტექნოლოგიები, კომპიუტერული ტექნო-

ლოგიები, გამოთვლითი მანქანებისა და სისტემე-

ბის თეორია და სხვ.) იყენებენ ტექნიკური შინა-

არსის ტერმინს „უსაფრთხოება“ (კომპიუტერული 

უსაფრთხოება, საინფორმაციო უსაფრთხოება, კი-

ბერუსაფრთხოება), რომელშიც იგულისხმება კომ-

პიუტერული და საინფორმაციო-სატელეკომუნიკა-

ციო სფეროში შემავალი კომპონენტების (ქსელები, 

კომპიუტერები, პროგრამები, მონაცემები, მოწყო-

ბილობები) კიბერშეტევებისაგან (ციფრული თავ-

დასხმები, დაზიანება, არაავტორიზებული წვდომა 

და სხვ.) ტექნიკურად დაცვის ტექნოლოგიების, 

მეთოდიკისა და პროცესების ერთობლიობა. 

ცხადია, რომ კომპიუტერული სამეცნიერო სფე-

როს დისციპლინებისაგან განსხვავებით, სოცია-

ლური, ჰუმანიტარული და სხვა მეცნიერებების 

წინაშე დგას ამოცანა საკუთარი დარგის სამეცნიერო 

სფეროში შეიტანოს წვლილი არა ტექნიკის, არამედ 

სოციალური, პოლიტიკური, ეკონომიკური და სხვ. 

თეორიის განვითარების კონტექსტით. ამ რეალობამ 

აშკარა გახადა საქართველოს სამეცნიერო სფეროს 

მკვლევართა მიერ კიბერსივრცეში ტერმინების გა-

მოყენების საკითხის დაზუსტების საჭიროებაც, 

რადგან ინფორმატიკის კონტექსტში გამოყენებული 

ტექნიკური ტერმინი „უსაფრთხოება“ ვერ ჯდება სო-

ციალური მეცნიერების თეორიისათვის დამახასია-

თებელ შინაარსობრივ და ფუნქციურ დატვირთვაში. 

ცნობილია, რომ რუსული ენიდან თარგმნილი 

და ხელოვნურად შემოტანილი ტექნიკური ტერ-

მინი „უსაფრთხოება“ ქართულ ენაში პირველად 

გაჩნდა საბჭოთა პერიოდში. მანამდე ქართველთა 

მეტყველებაში ეს სიტყვა საერთოდ არ არსებობდა, 

 
1 უსაფრთხოების ტექნიკა (ინგლ. ენაზე: Safety engineering) – მომუშავე პერსონალის უსაფრთხოების დაცვისაკენ 

მიმართული ტექნიკური და საორგანიზაციო ღონისძიებათა სისტემა. 

შესაბამისად არ არის შეტანილი ილია აბულაძის 

„ძველი ქართული ენის ლექსიკონში“ [10] და ზურაბ 

სარჯველაძის „ძველი ქართული ენის ლექსიკონში” 

[11] ასევე, ნიკო ჩუბინაშვილის „ქართულ ლექსი-

კონში“ [12], დავით ჩუბინაშვილის „ქართულ-რუ-

სულ ლექსიკონში“ [13] და, საერთოდ, 1957 წლამდე 

გამოცემულ ლექსიკონებში [14]. ტერმინ „უსაფრთ-

ხოების“ შემოღებამდე მისი ფუძე სიტყვა „უსაფრთ-

ხო“ პირველად დაფიქსირდა ტექნიკურ ლექსიკო-

ნებში 2-ჯერ, ისიც როგორც ტექნიკური ტერმინი: 

1920-1921 წლებში გამოცემულ საქართველოს ტეხ-

ნიკური საზოგადოების სატერმინო სექციის მიერ 

შექმნილ რუსულ-ქართული ტექნიკურ ლექსი-

კონში: Безопасный порох - უსაფრთხო დენთი და 

1925 წელს გამოცემულ რუსულ-ქართული საგზაო 

ტექნიკურ ლექსიკონში: Безопасное движение – 

უსაფრთხო მოძრაობა; Безопасный порох - უსაფრთ-

ხო დენთი [15,16,17].  

ქართულ ენაში ტერმინი „უსაფრთხოება“ ხელოვ-

ნურად შექმნეს და ხმარებაში შემოიღეს მაშინ, 

როდესაც დაიწყო ქართული ენის შევსება თარგმ-

ნილი ტექნიკური ტერმინებით, რისი ნაკლებობაც 

ქვეყნის იდუსტრიალიზაციის ფონზე უკვე იგრძნო-

ბოდა ქართულ ტექნიკურ მეტყველებაში. მაგალი-

თად, ამ მიზნით გადმოაქართულეს რუსული ტერ-

მინი „Техника безопасности“ („ტეხნიკა ბეზოპასნოს-

ტი“). ამ კონტექსტში „ბეზოპასნოსტის“ შესატყვისად 

ხელოვნურად მოიგონეს ტერმინი „უსაფრთხოება“ 

და თარგმანში მიიღეს „უსაფრთხოების ტექნიკა“.1  

ამ ახალ ტექნიკურ ტერმინს ქართულმა ავტორი-

ტეტულმა ენათმეცნიერებამ თავიდანვე განუსაზ-

ღვრა გამოყენების სფერო და ხმარობდნენ ძირითა-

დად ფიზიკურ და ტექნიკურ დაზიანებებთან 

დაკავშირებულ კონტექსტში: უსაფრთხოების ტექ-

ნიკა, ტექნიკური უსაფრთხოება, შრომის უსაფრთ-

ხოება და ა.შ. აქედან გამომდინარეობს ახალშექმ-

ნილი სიტყვებიც: უსაფრთხო სამართებელი, უსა-

ფრთხოების ღვედი, საგზაო უსაფრთხოება და სხვ. 

ქართულმა ენათმეცნიერებამ შეავსო ქართული 

ტექნიკური ტერმინოლოგია ხელოვნურად შექმ-

ნილი ტექნიკური ტერმინით და დაადგინა მისი 

გამოყენების არეალიც. რაც შეეხება კომპიუტერულ 

სამეცნიერო სფეროში მისი გამოყენების საკითხს: 

როდესაც საქართველოში დაიწყო კომპიუტერული 

მეცნიერების დანერგვა, გაჩნდა კომპიუტერები, ქსე-

ლები და ვირუსები, მაშინ, კომპიუტერების ვირუ-

სებისაგან ტექნიკურად დაცვის უზრუნველყოფის 

პროცესში, შემოიღეს ტექნიკური ტერმინი „უსაფრ-

თხოება“, რაც ზუსტად შეესაბამებოდა პროცესის 

შინაარსს და დღესაც სწორად გამოიყენება მეცნიე-

რების ამ სფეროში.  

რაც შეეხება სოციალურ, ჰუმანიტარულ და სხვ. 

მეცნიერებებს, ინფორმაციულ ეპოქაში შექმნილი 

რეალობიდან გამომდინარე, კარდინალური და 

მასშტაბური ცვლილებების ფონზე, როდესაც საქმე 

გვაქვს არსობრივად ახალ პროცესთან, ანუ ხდება 

კიბერუსაფრთხოების, როგორც ტექნიკური პრობ-

ლემის განხილვიდან მის პოლიტიკურ ამოცანად 

(კიბერუშიშროებად) გადაწყვეტაზე გადასვლა, 

წმინდა ტექნიკური კონცეპტუალური გაგების ტერ-

მინი „კომპიუტერული (საინფორმაციო, კიბერ-) 

უსაფრთხოება“, რომელსაც სწორად იყენებდა და 

იყენებს ამჟამადაც ინფორმაციული ტექნოლოგიე-

ბის სამეცნიერო სფერო, უკვე სოციალური მეცნიე-

რებების კონტექსტში ვეღარ ასახავს სრულად და 

ვერ გადმოსცემს მომხდარი ცვლილებების არსს და 

ვერ გამოხატავს მის შინაარსს. 

შესაბამისად, ორი განსხვავებული პროცესის გა-

დმოსაცემად ერთი და იმავე ტერმინის გამოყენება 

იწვევს გაუგებრობას. რადგან უკვე კვლევის საგანი 

ხდება არა მხოლოდ ტექნიკური ხასიათის საქმია-

ნობა, არამედ სოციალურ-პოლიტიკური პროცესები, 

როდესაც ქვეყნის ხელისუფლების - ეროვნული 

უშიშროების შესაბამისი სამსახურებისა და ინს-

ტიტუტების მიერ მუშავდება კიბერსაფრთხეებზე 

თავდაცვითი რეაგირების სახელმწიფო პოლიტიკა, 

ყალიბდება ეროვნული ინტერესების დასაცავად 

კიბერსაფრთხეების გაუვნებელყოფის ეროვნული 

უშიშროების სტრატეგია, რომელიც დამყარებულია 

კიბერსივრცისა (საინფორმაციო სივრცის) და კიბერ-

საფრთხეების პრობლემების გადაჭრის სისტემურ 

გააზრებაზე, რეაგირებისათვის საინფორმაციო-სა-

კომუნიკაციო ტექნოლოგიების სრულყოფილად გა-

მოყენების შესაძლებლობების გაანალიზებაზე და 

სხვ. ამდენად, საქმე გვაქვს პროცესთან, როდესაც 

ხელისუფლებამ უნდა დასახოს სოციალურ-პოლი-

ტიკური ხასიათის ღონისძიებები: მოხდეს კანონე-

ბის, სამართლებრივი აქტების შემუშავება და მიღება, 

მათ შორის - ეროვნული ინტერესების დაცვა, მართ-

ვის პროცესის სრულყოფა, სახელმწიფო უწყებებს 

შორის ფუნქცია-მოვალეობების გამიჯვნა, კოორდი-

ნაციის, ურთიერთთანამშრომლობისა და ინფორმა-

ციის მიმოცვლის მექანიზმების დახვეწა, კრიტი-

კული ინფრასტრუქტურის ჩამონათვალის დადგენა 

და სხვ. ამ პროცესების თეორიული კვლევა სოცია-

ლური მეცნიერებების საგანია და შესაბამისი ტერ-

მინის გამოყენებას თხოულობს. 

ამრიგად, ახალ რეალობაში გაჩნდა შესაბამისი 

ტერმინის გამოყენების აუცილებლობა, როდესაც გა-

ზრდილი საშიშროების თავიდან ასარიდებლად 

კომპიუტერების ტექნიკურად დაცვის პროცესში უკ-

ვე გადამწყვეტ როლს თამაშობს შინაარსობრივად 

განსხვავებული ფართო მასშტაბის სოციალურ-პო-

ლიტიკური საქმიანობა, ხოლო კვლევებში სხვა-

დასხვა სამეცნიერო სფეროს სპეციალისტები არიან 

ჩართული. 

ამ რეალობას კი ზუსტად მიესადაგება ქართულ 

ენაში არსებული ძირძველი სოციალურ-პოლიტიკუ-

რი ტერმინი „უშიშროება“, ვიდრე ტექნიკური, კონ-

ცეპტუალური გაგების ტერმინი „უსაფრთხოება“. 

ხაზგასმით უნდა აღინიშნოს, რომ V-XX საუკუნეების 

ქართულ საისტორიო წყაროებში, სასულიერო მწერ-

ლობასა და მხატვრულ ლიტერატურაში, ასევე ჩვენი 

სახელოვანი პოლიტიკური, სამხედრო და საზოგა-

დო მოღვაწეთა ნაწერებში სოციო-პოლიტიკურ კონ-

ტექსტში გამოყენებულია მხოლოდ ტერმინი „უშიშ-

როება“ (უშიშობა). ამ ტერმინს ხმარობდნენ ქართ-

ველთა სახელოვანი ჰაგიოგრაფები, მწერლები, მემა-

ტიანენი, მეცნიერები, პოლიტიკური, სამხედრო და 

საზოგადო მოღვაწენი ანუ მე-5 საუკუნიდან 21-ე 

საუკუნის 10-იან წლებამდე მთლიანად, ერი თუ 

ბერი - იაკობ ცურტაველი თუ ლეონტი მროველი, 

დავით აღმაშენებელი თუ შოთა რუსთაველი, სოლო-

მონ დოდაშვილი თუ ილია ჭავჭავაძე, ნოე ჟორდანია 

თუ ქაქუცა ჩოლოყაშვილი, ივანე ჯავახიშვილი თუ 

ამბროსი ხელაია, კონსტანტინე გამსახურდია თუ 

ოთარ ჭილაძე, არნოლდ ჩიქობავა თუ ლავრენტი 

ბერია, ილია მეორე თუ ზვიად გამსახურდია, ედუ-

არდ შევარდნაძე თუ მიხეილ სააკაშვილი თუ ჩვეუ-

ლებრივი მოქალაქე, ამ ტერმინს იყენებდა მხოლოდ 

სოციალურ-პოლიტიკურ კონტექსტში. ეს ტერმინია 

გამოყენებული საქართველოს დემოკრატიული რეს-

პუბლიკის 1921 წლის კონსტიტუციაში (მუხლი. 72) 

და 1995 წელს მიღებულ საქართველოს კონსტიტუ-

ციაში (მუხლები: 3, 22, 24-26, 41, 73, 78, 98, 99). ამ უკა-

ნასკნელში 2018 წელს ცვლილებების შეტანის შემდეგ 

ტერმინი „უშიშროება“ საკანონმდებლო დონეზეც 

სრულიად დაუსაბუთებლად გააქრეს [19, 92-121]. 

ამიტომ აუცილებელია აზრობრივი და შინაარ-

სობრივი აღრევისა და მოსალოდნელი გაუგებრო-

ბების თავიდან ასაცილებლად სოციალურ-პოლი-

ტიკური პროცესების აღმნიშვნელ ტერმინად დამკ-

ვიდრდეს „კიბერუშიშროება“ („საინფორმაციო უში-

შროება“). ამავე დროს, კიბერუშიშროების უზრუნ-

ველყოფის პროცესი მოაზრებული უნდა იქნეს, რო-

გორც ქვეყნის ეროვნული უშიშროების უზრუნველ-

ყოფის ერთიანი სისტემის უმნიშვნელოვანესი ქვე-

სისტემა (სახე, კომპონენტი), ხოლო, რაც შეეხება 

„კიბერუსაფრთხოებას“ (კომპიუტერული, საინ-

ფორმაციო), იგი არის და დარჩება „კიბერუშიშროე-

ბის“ შემადგენელ კომპონენტად. 

ნათელია, რომ ინფორმატიკოსისაგან განსხვავე-

ბით, სოციალური მეცნიერების სფეროს მკვლე-

ვარმა კიბერსივრცეში ტერმინი „უშიშროება“ უნდა 

გამოიყენოს მაშინ, თუ მოსალოდნელი საფრთხის 

(საშიშროების) თავიდან არიდება (გაუვნებელყოფა) 

მოითხოვს სოციალურ-პოლიტიკურ საქმიანობას, 

სოციალურ-პოლიტიკური ხასიათის ღონისძიებათა 

დასახვასა და განხორციელებას (პოლიტიკის შემუ-

შავება, კონცეფცია, დაგეგმვა და სხვ.), ანუ დაკა-

ვშირებულია ადამიანის, საზოგადოებისა და სა-

ხელმწიფოს სოციალურ-პოლიტიკურ საქმიანო-

ბასთან [16]. 

კიბერსივრცის სხვადასხვა სამეცნიერო სფეროს 

დისციპლინების კვლევებში, შიფრი უნდა იყოს 

გამოყენებული შემდეგნაირად: 

1. ტერმინი „უსაფრთხოება“ ტრადიციულად უნ-

და გამოვიყენოთ: 

ა) უნივერსალური ათობითი კოდის იერარქიის 

მიხედვით: 004 - ინფორმაციული ტექნოლოგიები. 

კომპიუტერული ტექნოლოგიები. გამოთვლითი 

მანქანებისა და სისტემების თეორია.  

ბ) SCOPUS-ის სამეცნიერო ჟურნალების კლასი-

ფიკატორის მიხედვით: 1700-1708 - კომპიუტერუ-

ლი მეცნიერება (ყველა). 

გ) სწავლის სფეროების კლასიფიკატორის მი-

ხედვით (საქართველოს განათლების, მეცნიერების, 

კულტურისა და სპორტის მინისტრის ბრძანება 

№69/ნ, 10.04.2019): 06 (061: 0611-0613, 0619) - 

ინფორმაციისა და კომუნიკაციის ტექნოლოგიები.  

2. ტერმინი „უშიშროება“ უნდა გამოვიყენოთ: 

ა) უნივერსალური ათობითი კოდის იერარქიის 

მიხედვით: 3 - სოციალური მეცნიერებები. სტატის-

ტიკა. პოლიტიკა. ეკონომიკა. ვაჭრობა. სამართალი. 

მთავრობა. სამხედრო საქმე. დაზღვევა. განათლება. 

ფოლკლორი; 314/316 - საზოგადოება; 314 - დე-

მოგრაფია. მოსახლეობის სტატისტიკური კვლევა; 

316 - სოციოლოგია; 32 - პოლიტიკა; 323 - საშინაო 

პოლიტიკა; 323.1 - ეროვნული, სახალხო, ეთნიკური 

მოძრაობები და პრობლემები. ეროვნული და ეთნი-

კური უმცირესობები; 323.2 - ურთიერთობა სახელმ-

წიფოსა და პიროვნებას შორის. შიდაპოლიტიკური 

აქტივობები; 327 - საერთაშორისო ურთიერთობანი. 

გლობალური მსოფლიო პოლიტიკა. საგარეო პო-

ლიტიკა; 33 - ეკონომიკა. ეკონომიკური მეცნიერე-

ბანი; 34 - სამართალი. იურიდიული მეცნიერებანი; 

341 - საერთაშორისო სამართალი; 341.3 - ომის 

სამართალი. ომის დროს არსებული საერთაშორისო 

სამართლებრივი ურთიერთობები; 342.1 - სახელმ-

წიფო. ხალხი. ეროვნება. სახელმწიფოს ძალაუფლე-

ბა; 342.6 - აღმასრულებელი ხელისუფლება. სა-

ხელმწიფო მმართველობის ცენტრალური ორგა-

ნოები; 342.7 - ძირითადი უფლებები. ადამიანის 

უფლებები. მოქალაქეთა უფლება–მოვალეობანი; 35 

- სახელმწიფო ადმინისტრაციული მმართველობა. 

მთავრობა. სამხედრო საქმე; 355/359 - სამხედრო საქ-

მე. სამხედრო ხელოვნება. სამხედრო მეცნიერება. 

თავდაცვა. შეიარაღებული ძალები; 009 - 

ჰუმანიტარული მეცნიერებანი მთლიანობაში. 

ბ) SCOPUS-ის სამეცნიერო ჟურნალების კლასი-

ფიკატორის მიხედვით: 2000 - ეკონომიკა, ეკონო-

მეტრიკა და ფინანსები (ყველა); 3300 - საზოგადოებ-

რივი მეცნიერებები (ყველა) და სხვ.; 

გ) სწავლის სფეროების კლასიფიკატორის მი-

ხედვით (საქართველოს განათლების, მეცნიერების, 

კულტურისა და სპორტის მინისტრის ბრძანება 

№69/ნ, 10.04.2019):  

03 - სოციალური მეცნიერებები, ჟურნალისტიკა 

და ინფორმაცია; 031 – სოციალური და ქცევითი 

მეცნიერებები; 0311 - ეკონომიკა; 0312 - პოლიტიკის 

მეცნიერებები და მოქალაქეობრიობის საფუძვლები 

(0312.1.1 - პოლიტიკის მეცნიერება, 0312.1.2 -საერ-

თაშორისო ურთიერთობები); 0413.1.3 - საჯარო 

მმართველობა; 0421 - სამართალი და სხვ. 

სასურველია საქართველოს განათლებისა და 

მეცნიერების სამინისტრომ გაითვალისწინოს აღ-

ნიშნული გარემოება და შესაბამისი ცვლილებები 

შეიტანოს ეროვნული კვალიფიკაციების ჩარჩოსა 

და სწავლის სფეროების კლასიფიკატორში. 

  

დასკვნა 

ნაშრომი პირველი სამეცნიერო კვლევაა საქართ-

ველოში, რომელშიც ხორციელდება ინფორმაციულ 

ეპოქაში არაპროგნოზირებადი და მზარდი კიბერ-

საშიშროების პირობებში სამეცნიერო კვლევების 

სფეროსა და არეალის გაფართოება-განვრცობადო-

ბის მიმდინარე პროცესის თეორიული ანალიზი. 

შემუშავებულია და დასაბუთებულია ავტორის 

ჰიპოთეზა, რომ დღეს კიბერსივრციდან მომდინარე 

გლობალური საშიშროების პრობლემის გადასაჭრე-

ლად აუცილებელია საქართველოში პოლიტიკოსე-

ბის, სამხედროებისა და მეცნიერების სხვადასხვა 

დარგის მკვლევრების საერთო ძალისხმევა, მათ საქ-

მიანობაში სინქრონიზმის მიღწევა და სრულყოფა. 

ახალ ვითარებაში გამოიკვეთა საქართველოს სა-

მეცნიერო სფეროს მკვლევართა მიერ კიბერსივრცე-

ში ტერმინების გამოყენების საკითხის დაზუსტების 

საჭიროებაც: 1. კომპიუტერული ვირუსების საფრთ-

ხეებისაგან კომპიუტერის (ქსელების) ტექნიკურად 

დაცვის უზრუნველსაყოფად კვლავ ტრადიციუ-

ლად გამოყენებული უნდა იქნეს ტექნიკური გაგე-

ბის ტერმინი „უსაფრთხოება“ (კიბერუსაფრთხოება, 

საინფორმაციო უსაფრთხოება, კომპიუტერული 

უსაფრთხოება); 2. ბოლო ათწლეულებში კიბერ-

საფრთხეების, როგორც ტექნიკური პრობლემის 

განხილვიდან მის პოლიტიკურ ამოცანად გადაწყ-

ვეტაზე გადასვლის შემდეგ, კიბერსივრცეში გაზრ-

დილი საშიშროების თავიდან ასარიდებლად შინა-

არსობრივად ახალი სოციალურ-პოლიტიკური საქ-

მიანობის გამოსახატად გამოყენებული უნდა იქნეს 

ძირძველი ქართული სოციალურ-პოლიტიკური გა-

გების ტერმინი „უშიშროება“, ანუ სამეცნიერო 

კვლევებში გამოყენებული უნდა იქნეს სოცია-

ლური, ჰუმანიტარული მეცნიერებების თემატიკის 

შესაბამის კონტექსტში - ტერმინები ,,კიბერუშიშ-

როება “, ,,საინფორმაციო უშიშროება“.

Abstract. The topic refers to the analysis of the current process of expanding the scope and area of scientific 

research. Internet technologies have changed the political, economic and social reality. Today, security mechanisms 
became a combined target. The data indicate that the challenges related to unpredictable dangers led to the need to 
make serious socio-political decisions at all levels, including the need to implement political, legal, economic, 

military-defense and social measures, to develop new normative regulation systems. Accordingly, cyberspace 
problems emphasized the role of researchers in various fields of science and expanded the scope and area of academic 
scientific research. It has become urgent to increase the involvement of Georgian researchers in the ongoing 
scientific-research processes in this direction.  

At the same time, there was a need to clarify the use of terms by Georgian researchers in the study of cyberspace 
problems in the socio-political context. In particular, after the transformation of cyber security as a technical problem 
into its socio-political task, into cyber security, i.e. when the content of activities changes in order to avoid increased 
dangers, it is necessary to use the terms in the context of the field of social sciences, as the changes refer not only to 
activities related to security techniques, but also to human, socio-political activities of society and the state, planning 
and implementing socio-political events (policy development, concept, planning, etc.). Separation of this problem 
for research suits the needs of the current situation in social sciences. Accordingly, a specific contribution has been 
made to the research of strategic assessments of possible trends. Resume:  

 

Keywords: cyberspace; cyber safety; cyber security; scientific knowledge system; scientific research; standard 
classification of education; term.  

